
Asuntu: Konselhu di justisa anbiental – riunion prizensial ku opson virtual – kinta-fera, 12 di 

Febreru di 2026 

 

Karo partis interesadu di justisa anbiental, 

 

Gabineti izekutivu di enerjia i asuntus anbiental (EEA) sta konvoka konselhu di justisa anbiental (EJC) pa 

sés proximu riunion na 12 di fevereru, 2026, 6:30 pm (EST).  Menbrus di konselhu ta ben fala di 

aenerjia linpu i planu di klima.  Un parti sertu parti riunion ta ser pa kumentárius jeral di públiku.   

 

Pur favor, inskrevi pa riunion na uza kel link li:   

https://www.zoomgov.com/webinar/register/WN_rZw77ziCTN-ihFdsoPHvmA  

 

Lojistikas. Kel riunion mistu li ta fazedu virtualmenti na Zoom i prizensialmenti na Roxbury Community 

College. Riunion ta istimadu pa ta dura 90 minutus. Prédiu sta lokalizadu na 1234 Columbus Ave, 

Roxbury Crossing MA 021210. É podi ser alkansadu na Orange Line pa Forest Hills (Roxbury Crossing 

station), i autokarus 14, 22, 41, i 66. Stasionamentu sta dipunivel pa vizitantis na Parking Lot #2. 

 
Apoiu pa Intirpretason. Spanhol, purtuguês brazileru, mandarin, vietinamita, kriolu aitianu, kriolu 

kabuverdianu, língua jestual amerikanu ( ASL) ta sta dispunível au longu di riunion virtual. Interpritis di 

spanhol, purtuguês brazileru, kriolu aitianu ta sta dispunivel pisualmenti. Si bu mesti di interpretason na 

un língua spisifiku, ô di kualker akumodasons adisional, pur favor inklui kela na pididu di un email pa 

meetings@erg.com. Pididus devi ser mandadu 48 oras antis di ora di inísiu di riunion.  

Pa bu ten kel informason li na Inglês ku letras grandi ô na Braille, ligua pa 1-877-623-6765. TTY: 1877-

623-7773. 

 

Lei di riunion abertu Konselhu EJ ta ospera baxu di lei di riunion abertu [https://www.mass.gov/the-

open-meeting-law] i ta da benvindu a menbrus di públiku ki kré obzerva sés riunion formal. Duranti 

riunion , un obzervador podi aborda un kumentáriu ô un pergunta pa konselhu EJ ku pirmison di 

prizidenti.  

 

Más informason sobri EJC: EJC é nomeadu pa governadur pa akonselha i da rikumendasons pa 

sikretáriu di EEA sobri pulitikas i normas rilivantis pa alkansa prinsípius di justisa anbiental. Tal 

prinsipius é difinidu pa lei di stadu komu “prinsípius ki ta apoia pruteson kontra poluison anbiental i 

kapasidadi di vivi i disfruta di un anbienti linpu i saudável, indipendentimenti di rasa, kor, rendimentu, 

klasi, difisiênsia, identidadi di jéneru, orientason sexual, orijen nasional, etnia ô asendênsia, krensa 

rilijioza ô prufisiênsia na língua inglês, ki ta inklui: (i) involvimentu signifikativu di tudu pisoas en termus 

di na dizinvolvimentu, inplimentason i aplikason di leis, rigulamentus i pulítikas anbiental, ki ta inklui 

pulítikas di mudansas klimátiku; i (ii) distribuison ekuitativa di binifísius inerjétiku i anbiental i inkargus 

anbiental.” Kel lei sta difinidu na sekson 62L na kel link li: 

[https://malegislature.gov/Laws/SessionLaws/Acts/2021/Chapter8].  

 

Informason adisional sobri EJC i futurus riunion ajendadu, i gravasons di riunions pasadu podi ser atxadu 

li: https://www.mass.gov/orgs/environmental-justice-council. Pur favor klika "silisiona lingua" na direita 

la di riba di webpage pa traduzi pajina. 

 

Obrigadu, 

 

María Belén Power 

Subsikritáriu di Justisa Ambiental & Ekuidadi 

Gabineti izekutivu di inerjia i asuntus anbiental 

